
11. Թէեւ խոստացած էին փլցնել, բայց Վանի հայկական գերեզմանատան վրայ կա-
ռուցուած արտաքնոցները դեռ հոն են, Նոր Մարմարա, հոկտեմբերի 4, 2018թ.։ 

12. Ագշէհիրի հայկական եկեղեցիներէն մէկը կը վերածուի «երգիծաբաններու 
տան», Նոր Մարմարա, հուլիսի 26, 2018թ.։ 

13. Կեսարիոյ Ս. Աստուածածին եկեղեցին գրադարանի կը վերածուի, Նոր Մար-
մարա, մայիսի 21, 2018թ.։ 

14. «Ենի Ագիթ» թերթի արձագանգը Սիվրիհիսարի հայկական եկեղեցիի մասին, 
Նոր Մարմարա, մարտի 23, 2018թ.։ 

15. Կիւրիւնի հայկական եկեղեցին պիտի վերականգնուի, Նոր Մարմարա, սեպ-
տեմբերի 28, 2018թ.։ 

16. Պուրսայի մէջ հայկական եկեղեցւոյ շէնքը 1.5 միլիոն տոլարով ծախու 
հանուած է..., Նոր Մարմարա, օգոստոսի 28, 2018թ.։ 

17. Ուրֆայի Կէրմուշ գիւղի հայկական եկեղեցին կործանման եզրին է, Նոր Մար-
մարա, օգոստոսի 16, 2018թ.։ 

18. Կազիանթէփի հայկական եկեղեցին լքեալ ու անմխիթար վիճակի մէջ է, Նոր 
Մարմարա, հոկտեմբերի 27, 2018թ.։ 

19. Տրապիզոնի միակ կանգուն հայկական վանքը անմխիթար վիճակի մէջ է, Նոր 
Մարմարա, հոկտեմբերի 9, 2018թ.։ 

20. Ընկերային էջի վրայ գանգատ «Մինչ մահմետականներուն արգիլուած է Այա 
Սօֆիայի մէջ արարողութիւն կատարել, թանգարանի վերածուած եկեղեցինե-
րու մէջ քրիստոնեաները արարողութիւն կը կատարեն», Նոր Մարմարա, 
օգոստոսի 20, 2018թ.։ 

 

 

ՀԱՅԿԱԿԱՆ ԿԱԼՎԱԾՔՆԵՐԻ ԵՎ ՊԱՏՄԱՄՇԱԿՈՒԹԱՅԻՆ 

ԺԱՌԱՆԳՈՒԹՅԱՆ ԽՆԴԻՐԸ ԹՈՒՐՔԻԱՅՈՒՄ 
 

Վահրամ Հովյան 
 

Ամփոփագիր 

Հայությունը Թուրքիայում կանգնած է մի շարք լուրջ մարտահրավերների առաջ, 
որոնցից է հայկական կալվածքների և պատմամշակութային ժառանգության 
խնդիրը։ Թեև վերջին տարիներին որոշ արդյունքներ գրանցվել են բռնագրավ-
ված եկեղեցական գույքի վերադարձման ուղղությամբ, սակայն այս հարցում 
վիճակը հեռու է բարվոք լինելուց, ինչն իր հերթին բացասաբար է անդրադառ-
նում համայնքային կառույցների, մասնավորապես, կրթական հաստատություն-
ների գործունեության վրա՝ միաժամանակ պատճառ դառնալով համայնքի 
ներսում հակասությունների և պառակտման միտումների խորացման։ 

Հայկական պատմամշակութային ժառանգության հարցում Թուրքիան 
հիմնականում ցուցաբերում է տնտեսագիտական մոտեցում՝ վերականգնելով և 
զբոսաշրջության զարգացման նպատակով որպես թանգարանային նմուշ օգտա-
գործելով հայկական եկեղեցիները։ Իսկ այն հուշարձանները, որոնք զբոսա-
շրջության տեսակետից հետաքրքրություն չեն ներկայացնում, դիտավորյալ կամ 
պետության լռելյայն համաձայնությամբ շարունակում են ոչնչացվել, վաճառ-
վում են մասնավոր անձանց, օգտագործվում այլ նպատակներով, պատկան 
մարմինների անտարբերության հետևանքով հայտնվում անմխիթար վիճակում։ 

ПРОБЛЕМА АРМЯНСКИХ ВЛАДЕНИЙ И  

КУЛЬТУРНО-ИСТОРИЧЕСКОГО НАСЛЕДИЯ В ТУРЦИИ 
 

Ваграм Овян 
 

Резюме 

Армянство в Турции стоит перед очень серьезными вызовами, в числе которых 

проблема армянских владений и культурно-исторического наследия. Хотя в по-

следние годы отмечались некоторые успехи в вопросе возвращения конфискован-

ного церковного имущества, однако ситуацию в этом плане трудно  назвать удов-

летворительной, что в свою очередь негативно сказывается на деятельности об-

щинных структур, в частности образовательных учреждений, одновременно ста-

новясь поводом углубления конфликтов и тенденций к разобщенности общин.  

В вопросе армянского культурно-исторического наследия Турция в основ-

ном проявляет экономический подход, восстанавливая армянские церкви и ис-

пользуя их в качестве музейных экспонатов для развития туризма. А те памятни-

ки, которые не представляют интереса в туристическом плане, сознательно или 

при молчаливом попустительстве государства продолжают уничтожаться, про-

даются частным лицам, используются в иных целях, оказываются в неутеши-

тельном состоянии из-за равнодушия надлежащих структур.  

 

 

 

THE PROBLEMS OF ARMENIAN ESTATES AND HISTORICAL  

AND CULTURAL LEGACY IN TURKEY 
 

Vahram Hovyan 
 

Resume 

The Armenians in Turkey face a number of challenges, and the issue of Armenian 

estates and historical/cultural legacy is one of them. Although certain progress has 

been observed in return of church property, the situation is far from being good, 

which in turn, negatively affects the community structures, particularly the activities 

of educational institutions, causing conflicts and division inside the community.    

Turkey approaches the Armenian historical/cultural legacy primarily from the 

economic perspective, restoring the Armenian churches and using them as tourist 

attractions. The monuments that are not interesting from the touristic viewpoint con-

tinue to be destroyed through government action or inaction, sold to private indi-

viduals or used for other purposes, turning them into state of disrepair due to the in-

difference of the authorities.    

ՊԱՏՄԱԿԱՆ ՀԱՅԱՍՏԱՆԻ ՏՆՏԵՍԱԿԱՆ 

ԴԻՎԱՆԱԳԻՏՈՒԹՅՈՒՆԸ. ՍՄԲԱՏ ՍՊԱՐԱՊԵՏ 
 

Թաթուլ Մանասերյան* 

 

Բանալի բառեր՝ Սմբատ Սպարապետ, տնտեսական դիվանագիտություն, 

ներքին և արտաքին մարտահրավերներ, տնտեսական շահեր։  

 

 

Ներքին և արտաքին մարտահրավերներին համարժեք արձագանքելու կա-

րողությունը պետության կարևորագույն գործառույթներից է: Ակնհայտո-

րեն, երկրի ներքին մարտահրավերները, հիմնականում, կարող են գնա-

հատվել տնտեսական սպառնալիքների արժեչափման տիրույթում և ար-

տահայտել պետության՝ տնտեսական անվտանգության ապահովման հա-

մապատասխան ներուժը: Ինչ վերաբերում է արտաքին մարտահրավեր-

ներին, ապա դրանք, բացի արտաքին տնտեսական սպառնալիքների վնա-

սազերծման հրամայականից, պահանջում են նաև տնտեսական դիվանա-

գիտության հստակ ուղղվածություն և ծրագիր:   

Շատերն այն համոզման են եկել, որ տնտեսական դիվանագիտու-

թյունը ժամանակակից աշխարհի նվաճումներից է: Ավելին, կան բազմա-

թիվ երկրներ, որոնց համար տնտեսական դիվանագիտությունը լավագույն 

դեպքում տեսական կամ գիտական երևույթ է, հետևաբար, այն որևէ կերպ 

չի ներառվում պետական դիվանագիտության զինանոցում: 

Ակնհայտ է, որ տնտեսական դիվանագիտության էությունը, ձևերը և 

դրսևորումները տարբեր են տնտեսության զարգացման տարբեր մակար-

դակներ ունեցող երկրներում1: Միաժամանակ, դինամիկ փոփոխվող աշ-

խարհում գրեթե յուրաքանչյուր պետություն արտաքին տնտեսական կա-

պերի կարգավորման գործում առանձնակի ուշադրություն է դարձնում քա-

ղաքական գործընթացներում տնտեսական շահերի արժևորմանը, միջազ-

գային տնտեսական կապերի զարգացման օրինաչափություններին, պե-

* Տնտեսագիտության դոկտոր, պրոֆեսոր, Եվրասիական փորձագիտական ակումբի անդամ։  
1 R.Saner, L.Yiu, International Economic Diplomacy: Mutations in Post-modern Times, Discussion 

Papers in Diplomacy, Netherlands Institute of International Relations “Clingendael”, s. 10,  

http://www.transcend.org/t_database/pdfarticles/318.pdf  

տության նոր դերի բացահայտմանը: Հետևաբար, անհրաժեշտություն է 

առաջանում ինչպես գործնական, այնպես էլ գիտական և տեսական առում-

ներով համապատասխան մոտեցումներ և մեթոդաբանական հիմքեր ձևա-

վորել տնտեսական դիվանագիտության և դրա զարգացման հնարավոր 

ուղղությունների վերաբերյալ:   

Հատկանշական է, որ Հայաստանն այսօր կարող է հաշվի առնել ոչ 

միայն զարգացած երկրների տնտեսական դիվանագիտության փորձը, այլև 

անդրադառնալ իր պատմության տարբեր փուլերում պետական և ազգային 

գործիչների, մտավորականների որոշակի ձեռքբերումներին: 

Հաշվի առնելով ոչ միայն զենքով և զորքով երկրի անվտանգության ու 

պաշտպանունակության ամրապնդման հրամայականը՝ ժամանակի ըն-

թացքում պետություններում ձևավորվել են արտաքին ուժերի հետ հարա-

բերվելու տարբեր մոտեցումներ: Այս առումով առանձնահատուկ ուշադ-

րության է արժանի 13-րդ դարի հայ ականավոր պետական գործիչ, դիվա-

նագետ, զորավար և մտավորական Սմբատ Սպարապետի թողած պատ-

մական ժառանգությունը:  

Պատմական աղբյուրները վկայում են, որ Սմբատ Սպարապետը եղել 

է Հայոց Գերագույն ատյանի` Վերին կամ Մեծ դարպասի (քննում էր պե-

տության ներքին ու արտաքին քաղաքականության կարևորագույն հար-

ցերը) անդամ, անմիջականորեն մասնակցել պետական գործերին և երկրի 

կառավարմանը: Երկրում հասարակական հարաբերությունները կարգա-

վորելու համար 1265-ին կազմել է իր նշանավոր «Դատաստանագիրքը», 

որը գործադրվել է մինչև Կիլիկյան պետության անկումը (1375): 1265-ին 

Սմբատ Սպարապետը հին ֆրանսերենից հայերեն է թարգմանել «Անտիոքի 

ազիսներ» դատաստանագիրքը: 

Սմբատ Սպարապետի անունով պահպանվել են նաև արձանագրու-

թյուններ, նամակներ (արժեքավոր է հատկապես 1247-ին Կիպրոսի թագա-

վոր Հենրիխ Լուսինյանին գրած ֆրանսերեն նամակը), չափածո գործեր: 

Նշանավոր է 1269-ին Սմբատ Սպարապետի գրած «Ի ճաշոց գիրս» պոեմը՝ 

նվիրված 1266-ին Եգիպտոսի սուլթանության դեմ Մառի վայրում հայկա-

կան զորաբանակի մղած ճակատամարտին: Զբաղվել է նաև քերականու-

թյամբ: Սմբատ Սպարապետի պատվերով գրված Ավետարանում (Մատե-

նադարան, ձեռ. թիվ 7644) պահպանվել են նրա ձեռքով արված քերականա-

կան շտկումները, տնտեսական դիվանագիտության համար կիրառելի 

ճիշտ ընթերցանությանը և հռետորական արվեստին նպաստելու համար 

դրված առոգանության նշանները: Սմբատ Սպարապետը գրել է դյուրին, 

խոսակցականին մոտ հայերենով1: 

Սմբատ Սպարապետը խորապես գիտակցել է, որ բոլոր ժամանակնե-

րում տնտեսական դիվանագիտության կարևորագույն նպատակներից մե-

կը երկրի զարգացման համար կայուն և կանխատեսելի միջավայրի ապա-

հովումն է: Ըստ որում, նա հավասարապես կարևորել է ինչպես արտաքին, 

այնպես էլ ներքին տնտեսական և քաղաքական պայմանները: Նրա գործու-

նեության առանցքում հայոց պետականության ինստիտուցիոնալ հիմքերի 

ձևավորումն ու ամրապնդումն էին, որտեղ առանցքային դեր է հատկաց-

ված Հայոց ազգային օրենսդրությանը: Վերջինս հիմնականում զարգացել է 

երկու ինքնավար իրավական համակարգերի` կանոնական իրավունքի և 

աշխարհիկ օրենսդրության ձևով: Առաջինը սկսել է ձևավորվել մ.թ. 4-րդ 

դարից սկսած, երբ քրիստոնեությունը Հայաստանում ճանաչվեց որպես 

պետական կրոն (301թ.): Սմբատ Սպարապետը հայոց ազգային օրենսդրու-

թյունը զարգացրեց Մխիթար Գոշի «Դատաստանագրքի»2 հիման վրա, սե-

փական հիմնարար աշխատության միջոցով3 ներկայացնելով իր ժամա-

նակների ֆեոդալական հարաբերությունների իրավական, տնտեսական և 

սոցիալական խնդիրների հանգուցալուծումը՝ օրինականության հաստա-

տումը և առավել ցցուն հակամարտությունների վերացումը4: Գոշի «Դա-

տաստանագիրքը» Կիլիկիայի պայմաններին համապատասխան փոփոխ-

ված և կրճատված էր և գրաբարից թարգմանված էր կիլիկյան աշխարհա-

բարի: Դատաստանագրքում հոդվածերը, թեև ոչ խստագույն հետևողակա-

նությամբ, դասակարգվել են իրավահարաբերությունների խմբավորման 

կամ առարկայական կարգավորման սկզբունքով: Անհատական ջանքերով 

գրված նոր «Դատաստանագիրքը» ստացել է օրենսդրական և իրավական 

ակտի կարգավիճակ: Շնորհիվ այն հանգամանքի, որ հեղինակը Կիլիկյան 

Հայաստանի կառավարության ազդեցիկ դեմքերից էր5 և, ամենայն հավա-

նականությամբ, հասարակական պահանջից բացի, «Դատաստանագիրքը» 

1 Մխիթար Այրիվանեցի, Պատմութիւն Հայոց, Ս. Պետերբուրգ, 1882։  
2 Մխիթար Գոշ, «Դատաստանագիրք», Երևան, 2001։  
3 Սմբատ Սպարապետ, «Դատաստանագիրք», Երևան, 1958։  
4 Էմ. Պիվազյան, Մխիթար Գոշի և Սմբատ Սպարապետի Դատաստանագրքերի առնչակցու-

թյունը, Բանբեր Մատենադարանի, #5, Երևան, 1960, էջ 117-134:  
5 Սմբատ Սպարապետը Կոստանդին պայլի ավագ որդին է, Հեթում Ա (1226-1270թթ.) արքայի 

ավագ եղբայրը։ Լինելով Հեթումյանների հայ իշխանական և թագավորական տոհմից՝ նա 

պատմական ասպարեզ էր ելել դեռևս Լևոն Երկրորդ արքայի (1187-1219թթ.) կառավարման 

շրջանում:  

գրվել էր նաև Հեթում Առաջին արքայի անմիջական հանձնարարականով1: 

Բացի այդ, նոր «Դատաստանագիրքն» առանձնանում է նաև նրանով, որ այն 

«իսկական օրենսգիրք է, դասակարգային բովանդակությամբ՝ ֆեոդալ-ճոր-

տատիրական կոդեքս»2: Այն Կիլիկյան Հայաստանում գործադրվել է մինչև 

պետության անկումը (1375թ.): 1265թ. Սմբատ Սպարապետը ֆրանսերենից 

հայերենի է թարգմանում «Անտիոքի ասիզները»3: Հատկանշական է, որ «Ան-

տիոքի ասիզները» առաջին անգամ հայերենից ֆրանսերենի է թարգմա-

նել Ղևոնդ Ալիշանը4։ «Անտիոքի ասիզները» բաղկացած է երկու մասից. 

առաջին մասը՝ 17, երկրորդ մասը՝ 21 հոդվածից, և բովանդակում է սենյորի և 

վասալի իրավական հարաբերությունները, ունեցվածքային, քրեական, 

ինչպես նաև ընտանեկան, ժառանգական և մի շարք այլ հոդվածներ5։ 

Տնտեսական դիվանագիտության տեսանկյունից Սմբատ Սպարա-

պետի դատաստանագրքի իրավական և քաղաքական արժեքը, պատմա-

կան, ինքնաճանաչողական նշանակությունը, փորձագետների համոզմամբ, 

այն է, որ հաստատում է օրինականությունն ընդդեմ կամայականության, 

ըստ այդմ կարևորելով ուժեղ կենտրոնացված թագավորական իշխանու-

թյան պահպանումը, ինչը հնարավոր է միայն օրինականության պահպան-

մամբ, քանզի զավթիչների ասպատակություններով վտանգված երկրի 

արտաքին անվտանգությունն ու քաղաքական գոյությունը հնարավոր էր 

ապահովել միայն պետական իշխանության հզորությամբ6: 

Նույն նպատակն է հետապնդում նաև Սմբատ Սպարապետի Ռու-

բինյան թագավորության պատմությունը՝ «Տարեգիրքը», որը ոչ միայն Մեծ 

Հայքի, Կիլիկյան Հայաստանի ու պատմական Հայաստանի այլ հատվածնե-

րի և տարբեր երկրներում տեղ գտած իրադարձությունների ժամանակա-

գրություն է՝ ներառելով 951–1272թթ. առանցքային խնդիրները, զինված 

ընդհարումները, տնտեսական ներքին և արտաքին հարաբերությունները, 

այլև իրապես արժեքավոր աշխատություն է, որն օգնում է ուսումնասիրել 

Կիլիկյան Հայաստանի քաղաքական և տնտեսական դիվանագիտական 

1 Խ.Սամուելյան, Հին հայ իրավունքի պատմություն, Երևան, 1939, էջ 92:  

2Ա.Սուքիասյան, Սմբատ Սպարապետը որպես պատմիչ, օրենսգետ և օրենսդիր, էջ 103:  
3 Assises d’Antioche, reproduites en francais et publiees au sixiene centenaire de la mort de Sempad 

le conne’table, leur ancient traducteur armenien, par H. Alishan, Venise, 1876. 
4 Ալիշան Ղ., Հայապատում, Վենետիկ, 1901։   
5 Գալստյան Ա., Սմբատ Սպարապետ, Երևան, 1961։  
6 Էմ. Պիվազյան, Մխիթար Գոշի և Սմբատ Սպարապետի Դատաստանագրքերի առնչակ-

ցությունը, Բանբեր Մատենադարանի, #5, Երևան, 1960, էջ 117-134:  

հարաբերությունները բազմաթիվ երկրների հետ1: Մասնավորապես, 

Սմբատ Սպարապետի «Տարեգիրքը» թույլ է տալիս ամբողջական պատկե-

րացում կազմել Բյուզանդիայի, արաբական երկրների, Վրաստանի և 

սելջուկների հետ առևտրատնտեսական հարաբերությունների, վիճահա-

րույց խնդիրների, ընդհարումների քաղաքական և տնտեսական դրդա-

պատճառների, միջպետական խնդիրները տնտեսական դիվանագիտու-

թյան ճանապարհով լուծելու հնարավորությունների և արգելքների մասին: 

Միաժամանակ, այն հարուստ տեղեկություններ է հաղորդում Կիլիկիայի 

հայկական պետության և հարևան երկրների հարաբերությունների, հայ-

մոնղոլական զինակցության և մի շարք այլ հարցերի վերաբերյալ։ Հիշար-

ժան են հատկապես մոնղոլների հետ ռազմաքաղաքական և տնտեսական 

կապերի էվոլյուցիայի, Հեթում Ա-ի Ղարաղորում կատարած ճանապար-

հորդության վերաբերյալ անդրադարձները2:   

Ընդհանուր առմամբ, Սմբատ Սպարապետը, «Դատաստանագրքից» և 

«Տարեգրքից» զատ, մեծ ավանդ ունի հայ պոեզիայի զարգացման գործում՝ 

հեղինակելով բազմաթիվ պոեմներ, բանաստեղծություններ, որոնցից իր 

պատմական նշանակությամբ հատկապես առանձնանում է 1269թ. գրված 

«Ի ճաշոց գիրս» պոեմը՝ նվիրված Մառի ճակատամարտին։ Առանձնապես 

կարևոր նյութեր է պարունակում 1247թ. Սամարղանդից իր փեսա՝ Կիպրո-

սի արքա Հենրիխին գրած նամակը։ Սմբատ Սպարապետն այդ նամակում 

նկարագրում է այն ավերածությունները, որոնք կատարել էին մոնղոլները 

կենտրոնական Ասիայի խոշոր մուսուլմանական քաղաքներում և տեղե-

կություններ է հաղորդում կայսրությունում քրիստոնյա տարրի նշանակա-

լի դերի մասին3։ Գրական ստեղծագործություններում և պատմագրության 

մեջ քիչ չեն նաև երկրի ազգային խնդիրներին վերաբերող անդրադարձ-

ները: Ինչպես այսօր, միջնադարում ևս հայությանը հուզող կարևորագույն 

1 Երկար ժամանակ այս աշխատությունը հայտնի չէր հանրությանը: 1848թ. Մ.Ֆ. Բրոսեն Էջ-
միածնի վանքի գրադարանում հայտնաբերեց այդ ժամանակագրության երկու ձեռագիր օրի-
նակներ, որոնց հիման վրա 1856թ. լույս տեսավ «Տարեգրքի» առաջին հրատարակությունը Ոս-
կան Հովհաննիսյանցի կողմից «Սմբատայ Սպարապետի եղբօր Հեթմոյ առաջնոյ արքայի Հայոց 
Պատմութիւն Յունաց ի Կոստանդնուպօլիս և Հայոց Մեծաց ըստ կարգի ժամանակաց» խորա-
գրով, ապա 1859թ. Կարապետ վ. Շահնազարեանցի կողմից Փարիզում լույս տեսավ երկրորդ 
հրատարակությունը՝ «Տարեգիրք արարեալ Սմբատայ Սպարապետի հայոց որդւոյ Կոստան-
դեայ կոմսին Կոռիկոսոյ» վերնագրությամբ։ Քիչ ավելի ուշ (1876թ.) հայտնաբերվեց ևս մեկ ձե-
ռագիր օրինակ, այն հրատարակվեց 1956թ. Սերովբե Ագլյանի կողմից՝ անհրաժեշտ որոշ 
նշումներով։  
2 Կիրակոս Գանձակեցի, Պատմութիւն Հայոց, Թիֆլիս, 1909:  
3 Հայերեն ձեռագրերի հիշատակարաններ, ԺԳ դար, կազմեց՝ Ա.Մաթևոսյան, Երևան, 1984; 
Հովսեփյան Գ., Յիշատակարանք ձեռագրաց, հատ. Ա, Անթիլիաս, 1951։  

խնդիրներից են եղել հասարակության բևեռացումը, սոցիալական անար-

դարությունը, արտագաղթը և այլ երևույթներ: 

Պատմությունը վկայում է, որ արտագաղթը, որպես ժողովրդագրական, 

տնտեսական և ազգային անվտանգության սպառնալիք, մշտապես եղել է 

հայոց պետականության և հայ ժողովրդի զարգացման առանցքային խնդիր-

ներից մեկը: Լինելով հմուտ քաղաքական գործիչ և դիվանագետ՝ Սմբատ 

Սպարապետը փորձել է պարզել հայերի արտագաղթի պատճառները Մեծ 

Հայքից դեպի օտար երկրներ և գտնել դրա կասեցման ուղիները տնտեսա-

կան դիվանագիտության տարբեր մեթոդների օգնությամբ: Նա վերլուծել և 

դատապարտել է խաչակիրների ձեռնարկած քայլերը, մասնավորապես հիմ-

նավորելով, որ հաճախ նրանց նպատակները որևէ առնչություն չեն ունեցել 

քրիստոնեական ուսմունքի տարածման հետ, այլ վերածվել են հսկայական 

նյութական արժեքների թալանի, հողերի զավթման և հարստահարման 

անհեռատես քաղաքականության, այդ թվում նաև՝ Կիլիկյան Հայաստանի 

հանդեպ: Նրա աշխատության շնորհիվ կարելի է պատկերացում կազմել 

նաև հայ իշխանական տոհմերի և նրանց ներկայացուցիչների հողային տա-

րածքների, դրանց հանդեպ սեփականության իրավունքների, ներքին և ար-

տաքին խնդիրների վերաբերյալ, ինչը կարևոր է այն ժամանակների Հայկա-

կան թագավորության տնտեսական, սոցիալական և քաղաքական կապերի 

օբյեկտիվ գնահատականի ձևավորման տեսանկյունից1: 

Կիլիկյան հայկական թագավորության և ժամանակակից Հայաստանի 

տնտեսական դիվանագիտության խնդիրները դիտարկելիս, անհրաժեշտա-

բար առանձնանում են նաև հասարակական, պետական, քաղաքական, 

իրավական և հոգևոր-մշակութային միջավայրերն ու դրանց փոխառնչու-

թյունները: Այսպես, օրինակ, չպետք է մոռանալ, որ միջին դարերում հատ-

կապես ազդեցիկ էր հայ եկեղեցու և հոգևորականության դերը: Այնուհան-

դերձ, Սմբատ Սպարապետի հայացքները կրում էին ընդգծված աշխարհիկ 

բնույթ, թեև նա ևս չէր կարող լիովին ազատ լինել կրոնաաստվածաբա-

նական մտածողությունից2: Այսպես, պետության և թագավորական իշխա-

նության առաջացմանը նա տալիս է աստվածաբանական մեկնաբանու-

թյուն. «թագաւորքն յԱստուծոյ են կարգած»3: Ավելին, հենց այս մեկնակե-

տից է Սմբատ Սպարապետը հիմնավորում Հայոց արքունիքի իր ժամա-

նակների՝ Գագիկ Բագրատունու, Լևոն Երկրորդի, Հեթում Առաջինի դերը 

1 Երկն առաջին անգամ հրատարակվել է 1856-ին Մոսկվայում։  
2 Գ.Սաֆարյան, Սմբատ Սպարապետի իրավաքաղաքական հայացքները, Երևան, 1973, էջ 35:  
3 Դատաստանագիրք, էջ 81:  

որպես Աստծո տեղակալ երկրի վրա ինչպես պետության ներքին հարցե-

րում, այնպես էլ արտաքին դիվանագիտական և ռազմական ասպարեզնե-

րում: Դրա հետ մեկտեղ, Սմբատ Սպարապետի առաջադիմական հայացք-

ները դրսևորվում են «Դատաստանագրքի» իրավական նորմերով սահմա-

նած հոգևոր և աշխարհիկ իշխանությունների տարանջատմամբ, ընդ 

որում՝ առաջնություն տալով աշխարհիկ իշխանությանը: Նա հստակ սահ-

մանում է, որ եկեղեցին չպետք է զբաղվի աշխարհիկ գործերով, առավել ևս 

արտաքին դիվանագիտությամբ, ինչը բնորոշ էր ոչ միայն Արևելքի, այլև 

Եվրոպայի բազմաթիվ երկրներին, հատկապես՝ խաչակիրների արշա-

վանքների շրջանում1: Այսուամենայնիվ, եկեղեցին պահպանում է իր ար-

տոնյալ դերն ու հատուկ կարգավիճակն ինչպես հասարակության մեջ, այն-

պես էլ տնտեսության կառավարման համակարգում: Սմբատ Սպարապե-

տի «Դատաստանագրքի» միանգամից մի քանի հոդվածով օրենսդրորեն 

ամրագրված են եկեղեցու արտոնյալ կարգավիճակը, ինքնուրույնությունը 

և գույքային սեփականությունը, հողերն ու այլ ունեցվածքը: 

Այսպիսով, Սմբատ Սպարապետը պատկառելի ավանդ ունի պատ-

մական Հայաստանի տնտեսական դիվանագիտության ձևավորման, պե-

տական կառավարման համակարգի և դրա ինստիտուցիոնալ հիմքերի 

կայացման գործում: Ավելին, մեծանուն զորավարի և մտավորականի 

կողմից մշակված օրենսդրական բազմաթիվ դրույթներ կիրառվել են ինչ-

պես հարևան երկրներում, այնպես էլ Եվրոպայում՝ հետագայում հիմք 

հանդիսանալով ազգային օրենսդրությունների համար: Մեր համոզմամբ, 

Սմբատ Սպարապետի բազմաբնույթ գործունեությանը համառոտ անդրա-

դարձն անգամ էական է հայ ինքնության անաչառ գնահատման, ինքնա-

ճանաչման և ժամանակակից մարտահրավերներին պատմության փորձու-

թյունն անցած մոտեցումները վերարժևորելու տեսանկյունից: 

 

Հոկտեմբեր, 2018թ. 

1 Նույն տեղում, էջ 5:  

ՊԱՏՄԱԿԱՆ ՀԱՅԱՍՏԱՆԻ ՏՆՏԵՍԱԿԱՆ  

ԴԻՎԱՆԱԳԻՏՈՒԹՅՈՒՆԸ. ՍՄԲԱՏ ՍՊԱՐԱՊԵՏ 
 

Թաթուլ Մանասերյան 
 

Ամփոփագիր 

Սմբատ Սպարապետը պատկառելի ավանդ ունի պատմական Հայաստանի 

տնտեսական դիվանագիտության ձևավորման, պետական կառավարման 

համակարգի և դրա ինստիտուցիոնալ հիմքերի կայացման գործում: 13-րդ 

դարի ականավոր պետական գործչի, մեծանուն զորավարի և մտավորականի 

մշակած օրենսդրական բազմաթիվ դրույթներ կիրառվել են ինչպես հարևան 

երկրներում, այնպես էլ Եվրոպայում՝ հետագայում հիմք հանդիսանալով ազ-

գային օրենսդրությունների համար: Սմբատ Սպարապետի գործունեության 

համառոտ անդրադարձն անգամ էական է հայ ինքնության անաչառ գնահատ-

ման, ինքնաճանաչման և ժամանակակից մարտահրավերներին պատմության 

փորձությունն անցած մոտեցումները վերարժևորելու տեսանկյունից: 

 

 

 

ЭКОНОМИЧЕСКАЯ ДИПЛОМАТИЯ ИСТОРИЧЕСКОЙ АРМЕНИИ: 

СМБАТ СПАРАТЕТ  
 

Татул Манасерян 
 

Резюме 

Смбат Спарапет внес значительный вклад в формирование экономической ди-

пломатии Армении, систему государственного управления и становление ее ин-

ституциональных основ. Многочисленные закондательные постулаты, разрабо-

танные видным государственным деятелем, знаменитым полководцем и мысли-

телем 13 века, применялись как в соседних странах, так и в Европе, в дальней-

шем став основой для разработки национальных законодательств.  Даже краткий 

обзор деятельности Смбата Спарапета имеет существенное значение для объек-

тивной оценки армянской идентичности, самопознания и переосмысления ис-

пытанных историей подходов для отражения современных вызовов.  

THE ECONOMIC DIPLOMACY OF HISTORICAL ARMENIA:  

SPARAPET SMBAT 
 

Tatul Manaseryan 
 

Resume 

Sparapet (Supreme Commander) Smbat had a sizable contribution in shaping the eco-

nomic diplomacy, governance and establishment of its institutional foundation in 

historical Armenia. Numerous legal provisions developed by this renowned states-

man, military commander and intellectual have been borrowed by the neighboring, 

as well as European countries, subsequently becoming a basis for national legislations. 

Even a brief summary of Sparapet Smbat’s activities is essential for an unbiased assess-

ment of the Armenian identity, self-perception and revaluation of time-tested ap-

proaches to the modern challenges.  

 
 


